
Shri Ganga Stuti

ಶ್ರೀಗಂಗಾಸ್ತುತಿಃ

ಶ್ರೀಹರೇಶ್ಚರಣಾಂಬುಜನಿಃಸೃತಾ ಮಂಗಲಾ ಶಿವಮಸ್ತಕಶೋಭನಾ .

ಪಾವನಾ ಭವದುಃಖವಿನಾಶಿನೀ ಭಕ್ತಿದಾ ಸುಖದಾ ಪರಮುಕ್ತಿದಾ .. 1..

ಪಾಪಹಂ ಭವತಾಪವಿನಾಶಕಂ ಶಾಂತಿದಂ ಸುಖದಂ ಪರಮುಕ್ತಿದಂ .

ಅಂಬ ತೇ ಸಲಿಲಂ ಪರಮಾಮೃತಂ ಮಜ್ಜನಂ ತವ ಭೂಮಿ ಸುಖಾತ್ಮಕಂ .. 2..

ಕಿಂ ವರ್ಣಯಾಮಿ ಜಗದಂಬ ತವಾತ್ರ ಚಿತ್ರಂ
ಮಾಹಾತ್ಮ್ಯಮೇತದತಿಶುದ್ಧಮನಂತವೀರ್ಯಂ .

ಶುದ್ಧಾತ್ಮಭಿಃ ಸಕಲವಿದ್ಭಿರಪಾರಕೀರ್ತಿಃ
ಸಂಸ್ತೂಯತೇ ಪರಮದಿವ್ಯಪದೈಃ ಪವಿತ್ರೈಃ .. 3..
ಪ್ರಭಾತಸಮಯಚ್ಛವಿಸ್ತವ ಶುಭೇ ಮಹಾಹ್ಲಾದಿನೀ
ಮನಃ ಪ್ರಶಮನಂಕರಾ ಸಕಲಪಾವನೀ ಜ್ಞಾನದಾ .

ಸುರರ್ಷಿಮುನಿಸೇವಿತಂ ತವ ತಟಂ ನಿಮಜ್ಯಾಪ್ಸು ತೇ
ಪುನಾತಿ ಹೃದಯಂ ತಥಾ ಸಕಲಪಾಪಿನಾಂ ತತ್ಕ್ಷಣಾತ್ .. 4..

ಕ್ವಚಿಚ್ಛ್ರುತಿಮನೋಹರಂ ಸ್ತವನಮಂಬ ತೇ ಶ್ರೂಯತೇ
ಕ್ವಚಿತ್ತವತಟೀಶ್ರುತಿಶ್ರವಣಮಂಗಲಾ ಸಸ್ವರಾ .

ಕ್ವಚಿತ್ಸ್ತಿಮಿತಲೋಚನಾ ಬುಧಜನಾಃ ಸಮಾಧಿಸ್ಥಿತಾಃ
ಕ್ವಚಿತ್ತವ ಜಲಾಂಜಲಿಂ ಪರಿಭೃತಾ ಜನಾ ಭೂಸುರಾಃ .. 5..
ಉದ್ಯದ್ಭಾಸ್ಕರರಶ್ಮಯಃ ಸುವಿಮಲಾಃ ಸಕ್ತಾಸ್ತ್ವದೀಯೇ ಜಲೇ
ವಿಶ್ವಾಭಾಸನಮಂಬಕಾರ್ಯಮಖಿಲಂ ಕರ್ತುಂ ಭುವಃ ಪ್ರಸ್ಥಿತಾಃ .
ದಿವ್ಯಾಕುಂಕಮಪೂಜನಪ್ರಸರಿತಾ ರಕ್ತಾಂಗವರ್ಣಪ್ರಭಾ
ಕಾಪ್ಯುಲ್ಲಾಸಕರೀ ಸತಾಂ ವಿಜಯತೇಯಾ ಶರ್ಮದಾ ಪಾವನೀ .. 6..

ಸುಪುಷ್ಟಫಲಭಾರತಃ ಪ್ರವಿನತಾಃ ಸುವೃಕ್ಷಾ ಇಮೇ
ಮಹೋನ್ನತಿಶಿರಸ್ಥಿತಾಂ ಸುಜನಸಂಸ್ಥಿತಿಂ ತ್ವತ್ತಟೇ .

ಸ್ಥಿತಾಃ ಪರಮಶೋಭಿತಾಸ್ಸಪದಿ ದರ್ಶಯಂತೋ ಮುದಾ
ತ್ವದೀಯತಟಸಂಸ್ಥಿತಾ ಸುಖಘನವನಶ್ರೀ ಸದಾ .. 7..

ಗ್ರಾಮಾ ಗ್ರಾಮಜನಾಸ್ತಥೈವ ಪಶವೋ ಯೇ ಪಕ್ಷಿಣಸ್ತ್ವತ್ತಟೇ
ಧನ್ಯಾಸ್ತೇ ಪರಿಪೋಷಿತಾಃ ಸುವಿಮಲಾಸ್ತ್ವತ್ಸ್ನಾನಪಾನಾದಿಭಿಃ .

ಶ್ರೀಗಂಗಾಸ್ತುತಿಃ

ಧನ್ಯಾಸ್ತೇ ಮುನಯಃ ಸಮಾಶ್ರಿತಪದೇ ವೈರಾಗ್ಯವೃತ್ತಾಸ್ಸದಾ
ಜ್ಞಾನಾನ್ಮೋಕ್ಷಸುಖೈಃ ಸುತೃಪ್ತಿನಿಲಯಾಃ ಸಂಪದ್ಯುತಾಃ ಪಾಮರಾಃ .. 8..
ಗಂಗೇ ತ್ವದೀಯಪದಪಂಕಜಮಾತ್ಮತೃಪ್ತ್ಯಾ
ಧ್ಯಾತ್ವಾಹಮಪ್ಯವಿಚಲಃ ಸುಖಭೂಮರೂಪಂ .

ತ್ವಂ ಬ್ರಹ್ಮರೂಪಸಕಲಾತ್ಮಸುಖಂ ವಿಧಾತ್ರೀ
ರಾರಾಜಸೇ ಸುವಿಮಲಾ ಭುವಿ ಬ್ರಹ್ಮರೂಪಾ .. 9..

ಇತಿ ಶ್ರೀಮತ್ ಪರಮಹಂಸಪರಿವ್ರಾಜಕಾಚಾರ್ಯ ಸದ್ಗುರು ಭಗವಾನ್
ಶ್ರೀಧರಸ್ವಾಮೀಮಹಾರಾಜವಿರಚಿತಾ ಶ್ರೀಗಂಗಾಸ್ತುತಿಃ ಸಂಪೂರ್ಣಾ .

ರಚನಾಸ್ಥಾನಂ - ಶ್ರೀ ಕ್ಷೇತ್ರ ವರದಪುರ,ಸಂವತ್ಸರ - 1972

